Bildu-Nafarroa parlamentu-taldeko foru parlamentari Bakartxo Ruiz Jaso andreak galdera hau egin du, idatziz erantzuteko: “1.- Osasun Departamentuak inolako zuzemenik egin al du arantza bifidoa duten pertsonei gaixo kronikoen izaera aitor dakien? 2.- Ba al dago inolako protokolorik gaixotasun hori duten pertsonei laguntza integrala emateko? Nola kudeatzen da?”  (8-12/PES-00155). Hona hemen Nafarroako Gobernuko Osasun Departamentuko kontseilariaren erantzuna: 
1. Osasun Departamentuak inolako zuzemenik egin al du arantza bifidoa duten pertsonei gaixo kronikoen izaera aitor dakien?


Nafarroako Gobernuko Osasun Departamentuak, jada aurreko legegintzaldian, orduko Osasuneko kontseilari María Kutz Peironcely andrearen bitartez, Osasun Ministerioari helarazi zion Nafarroako Parlamentutik jasotako eskaera, arantza bifidoa duten pertsonak gaixo kronikotzat hartzekoa, ministerio horri dagokiolako gaiaren gaineko eskumena, eta ez autonomia erkidegoei.

2. Ba al dago inolako protokolorik gaixotasun hori duten pertsonei laguntza integrala emateko? Nola kudeatzen da?
Arantza bifidoa patologia ezohikoa da eta behera egiten ari da. Bideko Ama Birjina Ama-haurren Ospitaleko neonatologia saileko gure datu-basean 14 jaioberrik dute arantza bifidoaren diagnostikoa, eta ez dago halako diagnostikoa duen jaioberririk ez García Orcoyen Ospitaleko datu-basean ez Reina Sofía Ospitalekoan.
Urtez urte honela banatzen dira kasuak: 
	Urtea
	KASUEN kop.
	Urtea
	KASUEN kop.

	1988
	3
	2001
	1

	1989
	1
	2002
	0

	1990
	0
	2003
	0

	1991
	2
	2004
	0

	1992
	1
	2005
	0

	1993
	0
	2006
	0

	1994
	1
	2007
	0

	1995
	2
	2008
	0

	1996
	0
	2009
	0

	1997
	0
	2010
	1

	1998
	1
	2011
	0

	1999
	0
	2012
	0

	2000
	1

Ez daude taula horretan jasorik Nafarroako ospitale pribatuetan jaiotako haurren kasuak, ezta jaio eta denbora batera diagnostikatutako arantza bifidoen kasuak ere.

2000-2007 bitartean, Haurrentzako Kirurgia Zerbitzuko burua (Leoncio Bento doktorea) eta zerbitzu horretako BFEa (Alberto Pérez doktorea) arantza bifidoa duten haurren gurasoen Nafarroako elkarteko kideei aholkuak eta hitzaldiak ematen aritu ziren. Gero Pediatria Zerbitzuko buruak (Bernaola doktorea) hartu zuen bere gain egiteko hori, eta gaur arte jarraitu du. 
Gaixo horien gaineko jardun medikoa luzea da eta arlo askotako espezialistak behar dira, gutxienez ere haurren kirurgialariak, neurokirurgialariak, traumatologoak, pediatrak, urologoak, errehabilitatzaileak eta psikologoak.
Patologia ezohikoa da, eta kasuen kopuruak behera egin du (kasu bakarra agertu da azken 11 urteetan), jaio aurreko diagnostiko goiztiarrari esker. Hori dela eta, orain arte ez da esku-hartze sanitarioa protokolizatu beharrik izan. Horrek ez du esan nahi patologia horren jarraipena koordinatu gabe egon denik, baizik eta protokolizazioa tresna bat dela jardunbideak estandarizatzeko ohiko patologietan, jarduteko modu asko daudenean.
Hain urria den patologia horrek aukera ematen du kasuei banan-banan ekiteko.

Aipatutako jarduketa-protokoloak (hura egiteko prest agertu da Haurrentzako Kirurgia Zerbitzuko buru berria) osasun arloko jakintza-eremu anitzeko kolektibo osoaren oniritzia beharko du.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2012ko azaroaren 30ean

Osasuneko kontseilaria: Marta Vera Janín
